
амлакатимиз тараққиё-
тининг бугунги босқи-
чида Ўзбекистон ва 
Япония ўртасидаги 
ишончли  стратегик 

ҳамкорлик кўлами жадал ривожлана-
ётганидан беҳад мамнунмиз, — деди 
вилоят раҳбари. – Дўстона муносабат-
ларимиз ҳудудлар кесимида ҳам равнақ 
топаётгани қувонарлидир.

Самимий мулоқотда халқларимизнинг 
қадрият ва анъаналари ўзаро уйғун 
эканлиги ҳам катта-катта лойиҳаларни 
амалга ошириш имконини бериши 
алоҳида мамнуният билан эътироф 
этилди. Риштон туманида самарали 
фаолият кўрсатиб келаётган япон тили 
мактаби негизида замонавий ўқув маж-

 ҚАБУЛИДА

1. 1968 – 1973 йиллар. Ҳозирги Ўзбекистон 
Миллий университети ўша пайтларда Тошкент 
давлат университети деб аталарди. Журналисти-
ка факультети талабасиман, десангиз унча-мунча 
одамнинг капалаги учарди. Журналистнинг обрўси 
осмон эди-да!

Турли вилоятлардан, қўшни республикалардан 
оқиб келган салкам 40 йигит-қиз талаба шу қадар 
иноқ-қадрдон эдикки, дарс-сабоқлар тугаса ҳам 
уйларимизга тарқагимиз келмасди. Чунки ният 
катта эди. Ниятларимизнинг амалга ошиши ўқишда 
оладиган билимларимизга боғлиқ деб ҳисоблар 
эдик. Сабоқ пайтларида, танаффусда, бўш қолганда 
дунёни, жамиятни, одамларни ўрганиш, билиш, бил-
ганларимизни ўхшатиб ёзиш ҳақида баҳс-мунозара 
тугамасди.

Хусусан, ётоқхоналардаги тонготар гурунгларда 
“ҳал қилмаган” масаламиз қолмасди: Ўзбекистон 
мустақиллиги, ўзбек тилининг нуфузи, Орол денги-
зининг қуриб бораётгани, адабиётимиз, тарихимиз, 
матбуотимиз муаммолари хусусида куйиб-пишиб ёқа 
йиртишардик.

Кўп ўқиган, китоб кўрган ўртоқларда кетар-
ди улоқ. Янги китоб топиш эса душвор. Шундай 
пайтларда Муҳаммаджон ўртага отилиб чиқарди, 
кўпчилик бехабар янгиликлардан айтиб, унча-мунча 
билағоннинг попугини пасайтириб қўярди. Билсак, 
ўша кезларда рус тилида чоп этилган энг янги ада-
биётларни топиб, ўқиркан – бохабар экан. Билсак, 
Муҳаммаджон ўқув практикаларини ўташ учун Мо-
сква, Санкт-Петербург (ўша вақтларда Ленинград) 
шаҳарларига бориб, телевидение таҳририятларида 
ўтказар экан. Бундай қилиш мумкинлиги бошқа би-
рорта сабоқдошимизнинг тушига ҳам кирмаган. 

2. Муҳаммаджон ўқишни битирмай туриб 
Ўзбекистон телевидениесига ишга жойлашди. 
“Ёшлик” таҳририяти кўрсатувлари жуда оммабоп, 
ҳамманинг назарида эди. 70-йиллар оммабоплик 
борасида телекўрсатувларга тенг келадигани кўп 
бўлмаган. М.Обидов саноқли курсдошлар қатори 
пухтароқ чиқди, яъни тележурналистикани танлади. 
Кейинчалик айтиб берди: ўқувчилик кезларида ра-
диога қизиққани, радиоузелдан мактаб ўқувчиларига 
қарата “эшиттиришлар” олиб боргани ва ҳоказо.

Ўзбекистон телевидениесида Элбек Мусаев жуда 
машҳур эди, Муҳаммаджон ўша инсоннинг этаги-
дан маҳкам тутди – ўзи учун устоз деб билди, кам 
бўлмади. Долзарб мавзулардаги кўрсатувлари билан 
назарга тушди.

3. Журналистикада ҳаваскорликдан про-
фессионалликкача бўлган оралиқдаги “масофа” 
қанчалигини ҳеч ким билмайди. Бу масофанинг аниқ 
ўлчами йўқ ҳисоби. Бўлса ҳам, ҳар кимда турлича 
кечади. Муҳаммаджон Обидов тележурналисти-
ка сўқмоқларидан қандай ўтиб борди, қай тариқа 
тобланди, не-не ниятларда микрофонни қўлдан 
қўймади, ҳозир сарҳисоб қилиш қийин, лекин гап-
нинг лўндасини айтиш керакки, у бир юмалаб теле-
мухбир бўлиб қолгани йўқ, балки қадам-бақадам, 
пиллапояма-пиллапоя кўтарилди ва “Ахборот”нинг 
етакчи мухбирига айланди. Ихтисослашди.

Теле “Ахборот” мамлакатимиз ахборот майдони-
нинг бош минбари эди, барча нуфузли идоралар, 
ташкилотлар, раҳбарларга бўлган муносабат “Ахбо-
рот” минбарида шаклланар, тобланарди. “Ахборот” 
фавқулодда кайфият уйғотувчи, кайфиятни шакл-
лантирувчи, кайфиятни ўзгартирувчи қудратга эга 
эди.

4. Журналистикада ихтисослашиш ниҳоятда 
кенг тушунча. Ҳисобга олайлик: “Ахборот”да бир 
ахборот учун, нари борса, 2-3 дақиқа берилади. Ҳар 
лаҳза, ҳар бир сўз, ҳар бир манзара юз чиғириқдан 
ўтади. Хушхабар ёки ижобий лавҳа бўлса – бир-
мунча осон, танқидий бўлса, таҳлилий бўлса, 
машаққати юз карра ортди деяверинг! Факт, далил, 
тафсилот, ечим, хулоса – ҳаммаси ичида. Интервью 
ташкил этиш алоҳида дунё! Бу ҳали ҳаммаси эмас, 
2-3 дақиқалик ахборот узатиш тафсилоти тўла 
қамраб олинди, дегани эмас. Не-не елиб-югуриш-
лар, ҳаловатсизликлар эвазига экранга “қўйилган” 
ахборот ҳеч муболағасиз миллионлаб томошабинлар 
ихтиёрида қолади. Жайдари тилда айтганда, бу ёғи 
– бозор: маъқул кўрган қанча, муносабат билдир-
маган қанча, маъқул кўрмаган қанча! Олқишлаган 
қанча, ғазабга минган қанча! Табиий, телетомоша-
бин халқи минг бир тоифа – энг оддий аҳолидан 
тортиб давлат раҳбаригача, ҳукумат аъзоларидан 

ФАРҒОНАНИНГ 
ФИДОЙИ 

ФАРЗАНДИ
Одатда дастурхонимиздаги луқмани насиба ҳисоблаймиз. Тўғри, лекин “насиба” сўзи шу 

қадар кенг тушунчаки, барчасини таърифлаш осон эмас. Мисол учун, ёр-дўстлар ҳам на-
сиба. Ҳаётда кимлар билан, қандай инсонлар билан яқинлашиш, ҳамфикр-ҳаммаслак бўлиб 

яшаш тақдир бўлгани ҳам – насиба. Шу маънода миллий журналистикамизда алоҳида 
ўрнига эга машҳур телеахборот қироли, бундан 30 йил муқаддам “Ўзбекистон Республика-
сида хизмат кўрсатган журналист” фахрий унвонига сазовор бўлган Муҳаммаджон Обидов 
мен ҳамкасб, сафдош сифатида фахрланиб юрадиган, ҳар қандай даврада исм-шарифини 

баралла айтишдан тортинмайдиган насибаларимдан бири! Қуйида мазкур ғалатироқ, лекин 
ўзим ҳақиқат деб ҳисоблаган ўхшатишни атрофлича исботлашга ҳаракат қиламан.

тортиб ҳокиму вазирларгача, ҳоказо нозик ва рут-
баси баланд сиёсатдонлару амалдоргача. Шундай 
экан, тасаввур қилайлик: телемухбир ахборотни 
узатишда қайси тоифани кўпроқ назарда тутмоғи 
керак? Урғуни беришда нималарни, қандай омиллар-
ни тарози палласига қўймоғи керак? Ихтисослашган, 
профессионал мақомга кўтарилган муаллифнинг 
“товар”и бозорда харидорсиз қолиб кетмаслиги 
муқаррар, аммо-лекин... Хуллас, энг олий тоифа-
даги томошабинлар  эътиборини мўлжалга олиш 
Муҳаммаджон Обидовнинг услубига, мухбирлик 
кредосига айланди. Ўхшатиш жоиз бўлса, ҳар бир 
кўрсатувида у баланд дорга бўйнини тутди. Бу 
услубни “Ҳой, барака топгур раҳбарлар, манави ман-
зарани бир кўриб қўйинглар! Халқнинг аҳволидан 
бохабар бўлинглар!” дея талқин қилиш мумкин эди. 
Бундай ёндашувнинг мураккабликларига, нозиклиги, 
ҳатто қалтислигига шай туриш учун олий малакали 
журналистлик маҳоратидан ташқари қанчалик темир 
ирода, пўлатдан ясалган асаб, отнинг калласидек 
юрак кераклигини изоҳлаш ортиқча.

Ўзбекистон мустақиллик айёмининг дастлабки 
йилларидан тинмай демократик ислоҳотлар йўлини 
излади, айрим ҳолатларда топгандай ҳам бўлди, 
лекин энди мулоҳаза қилиб кўрилса, Муҳаммаджон 
Обидов республика телевидениесининг “Ахборот” 
кўрсатувида асос солган ва қатъият билан уни давом 
эттирган ижодий услуб матбуот ва сўз эркинлиги 
анча-мунча реал ҳаётий қадриятга, ҳақиқатга айлан-
ган, шаклланган жамият мақомига ҳамроз экан.

Яъни, М.Обидов услуб нуқтаи назаридан расми-
ятчилик кошоналари томонидан маъқул кўрилган 
мақом доирасида фаолият кўрсатадиган касбдошла-
ридан, сафдошларидан анча олдинда эди. Шу маъ-
нода ҳам Муҳаммаджон Обидовнинг деярли барча 
хабарлари, таҳлиллари сенсация эди.

5. Сенсацияга икки хил қараш мавжуд. 
“Муҳаммаджон Обидов сенсациялари” деганда 
арзон-гаров олди-қочдиликдан йироқ, аксинча, 
залвори билан ақлларни шошириб қўядиган хабар-
лар назарда тутилади. Мерганликда “десятка” деган 
тушунча бор, мазкур иборани қўллайдиган бўлсак, 
М.Обидов ҳамиша “десятка”ни аниқ мўлжалга оли-
ши билан ажралиб турарди. Таҳлил, талқин, фош 
қилиш қудрати шу қадар ишланган бўлар эдики, 
кўрсатилган нуқсон, иллат, қинғирлик... жиноят 
юзасидан чора кўришдан бошқа иложи қолмас эди! 
Мисол, дейсизми? Мисол истаганча, унинг бир неч-
таси М.Обидовнинг қаламига мансуб “Журналист 
суриштируви: тажриба ва таҳлил”, “Мен кўрган дунё” 
китобларида батафсил ёзилган. Такрор айтаман: 
уларнинг бари ажойиб сенсация! Ёш журналистлар 
учун ҳар бири ўзича сабоқ-сенсация!

6. Республика ТВ “Ахборот” дастури учун 
тайёрланган янгиликлар, хабарлар, айниқса, 
таҳлилий кўрсатувлар “Ахборот” майдо-
нига сиғмай қолди. Чунки, юқорида айтдик, 
“Ахборот”да бир ахборот учун саноқли дақиқа ажра-
тилади, бу вақт ичига батафсил таҳлил “сиғмайди”. 
Муҳаммаджон “Ахборот+” кўрсатувини кашф қилди. 
У ўзининг “Ахборот”га сиғмаган таҳлилларини 
“Ахборот” дастуридан сўнг махсус кўрсатувлар 
орқали эл-юртга достон қилди. Масалан, Фарғона 
ёғ-мой корхонасидаги ўғрилик, суиистеъмолчилик, 
порахўрлик каби иллатларни далиллар билан рўй-
рост очиб ташлаш, уни экран орқали мамлакатга 
кўрсатиш учун журналистга жасоратнинг ўзигина 
кифоя қилмасди. Ҳақиқат йўлидаги ватанпарварлик 
устун туриши керак бўлди. Рақамлар, жадваллар, 
қиёслар, улардан келиб чиқадиган кирдикорлар рўй-
рост экран юзини кўрди.

Кўрсатувдан таъсирланган Ўзбекистон Қаҳрамони, 
атоқли адабиётшунос олим Озод Шарафиддинов 
ҳаяжонини яширолмади – Муҳаммаджон Обидовга 
матбуот орқали очиқ хат йўллади. “Баракалла!” 
деди. Журналист дўстимизнинг очиқ-ошкора далил-
лар, аниқ рақамлар, интервьюлар асосида фикрини 
дадил изҳор қилганидан таъсирланганини ёзди устоз 
олим. Чинакам журналист мана шундай бўлмоғи 
керак, деди. Ана шундай кўрсатувлардан яна бири 
хорижий радио орқали тарқатилган ёлғонга қарши 
қаратилди. Бунақаси бўлмаган! Ўзбекистон теле-
видениеси, ўзбек журналисти хорижий тили узун 
журналистлар панжасига панжа урди.

ЭЛЧИ ҲАМКОРЛИК 
ИСТИҚБОЛИНИ ЮКСАК 

ЭЪТИРОФ 
ЭТДИ

Вилоят ҳокимлиги 
Қабуллар уйида 

Хайрулло Бозоров 
Япониянинг Ўзбекистондаги 

Фавқулодда ва мухтор 
элчиси Ёшинори Фуджияма 

билан учрашди.

муаси ташкил этиб, тил ўргатиш имко-
ниятларини кенгайтириш ва япониялик 
иш берувчилар буюртмалари асосида 
мутахассислар тайёрлаш бўйича эзгу 
ташаббус илгари сурилди. Фермер 
хўжаликларида томчилатиб суғориш 
технологияси жорий этишни қўллаб-
қувватлаш, инновацион ғоялар асосида 
иссиқхоналар барпо этиш таклифи 
билдирилди.

Ёшинори Фуджияма Марказий Осиё 
гавҳари бўлган Фарғонага келиш кўп 
йиллик орзуси бўлганлигини таъкид-
лаб, Қўқон шаҳрида дафн этилган япон 
фуқаролари қабрини зиёрат қилгани, 
Риштон туманида жойлашган япон 
мактаби ўқувчилари билан учрашганини 
мароқ билан сўзлади.

2019 йили Президент Шавкат Мирзиё-
евнинг Японияга ташрифи доирасида 
белгиланган вазифаларни амалга оши-
риш борасида Фарғона вилоятида қишлоқ 
хўжалиги, таълим соҳасида истиқболли 
лойиҳалар ҳаётга татбиқ этилиши режа-
лаштирилаётганини айтиб, ҳамкорлик 
истиқболини юксак эътироф этди.

Учрашув якунида вилоят ҳокими элчига 
миллий ҳунармандчилик санъатини намо-
ён этувчи эсдалик совғасини топширди.

Ташриф режасига кўра, Япониянинг 
Ўзбекистондаги Фавқулодда ва мух-
тор элчиси Ёшинори Фуджияма саноат 
корхоналари, тадбиркорлик субъектлари 
фаолияти билан яқиндан танишди. 

Ботир МАДИЁРОВ.
Суратни Шерзод ҚОРАБОЕВ олган.             

илоят маҳаллий бюджети ҳисобидан 
“Нодавлат нотижорат ташкилот-
лар уйи” биносини таъмирлаш ва 
жиҳозлаш учун 1,5 миллиард сўм 
маблағ сарфланди.            

Мажмуада зарур шароит ва қулайликларни 
яратиш мақсадида конференц зал, коворкинг 
маркази, дам олиш ва кофе-брейк хоналари 
ажратилган.

Бу ерга вилоятда ижтимоий аҳамиятга эга 
бўлган соҳаларда ўз фаолиятини амалга оши-
раётган 17 та ННТ ижара тўловининг “ноль” 
ставкасини қўллаган ҳолда жойлаштирилди.

 Бугунги кунда вилоятда адлия бошқармаси 
томонидан рўйхатдан ўтган 777 та нодавлат 
нотижорат ташкилоти фаолият юритмоқда. 
Эндиликда ушбу ташкилотлар ҳам мазкур би-
нодан фойдаланишлари мумкин.

Фотима МАҲМУДОВА,
ФарДУ талабаси.

Элёр ОЛИМОВ олган суратлар.

“НОДАВЛАТ НОТИЖОРАТ 
 ТАШКИЛОТЛАРИ УЙИ” ОЧИЛДИ

Фарғона шаҳрида “Нодавлат нотижорат ташкилотлари уйи” фойдаланишга топширилди. Унинг тантана-
ли очилиш маросимида сўз олганлар мамлакатимизда нодавлат нотижорат ташкилотларига эътибор куча-
йиб бораётганлигини, жамиятда  ташкилотларнинг роли ва аҳамияти ошаётганлигини таъкидладилар. 



у борада  Президенти-
мизнинг “Бўш турган 
объектлардан сама-
рали фойдаланишни 
ташкил этиш ва ахбо-
рот-коммуникация тех-

нологияларини кенг жорий этиш 
чора-тадбирлари тўғрисида”ги  
қарори муҳим аҳамиятга эга.                                   

Мулкчилик шаклидан қатъи 
назар барча тоифадаги бўш 
турган нотурар бино ва иншоот-
лар, фойдаланилмаётган ишлаб 
чиқариш майдонларини аниқлаш, 
ҳисобини юритиш, ижарага 
бериш, тўловларни ундириш  
билан боғлиқ масалалар ечимига 
эътибор қаратиляпти.  

Шаҳар ва туманларда бўш тур-
ган биноларни аниқлаш, улардан 
самарали фойдаланиш бўйича 
лойиҳаларни қўллаб-қувватлаш, 
манзилли ёрдам кўрсатиш 
бўйича ишчи гуруҳлар фаолияти 
йўлга қўйилди.  Олиб борилган  
ўрганишлар натижасида бўш 
турган бино ва иншоотлардан 
самарали фойдаланиш мақсадида 
умумий қиймати 730,7 млрд. сўм 
бўлган 759 та  лойиҳа доираси-
да 14 минг 993 та иш ўринлари 
яратилади. Энг кўп лойиҳалар 
саноат, қишлоқ хўжалиги, хизмат 

нвар сўнгги пайтларда ўқитувчилар томонидан 
кўп бора огоҳлантириш олди. Авваллари 
фаол бўлган ўқувчи, туғилган кунида совға 
қилинган  мобиль телефонни олиши билан 
ўзгарган. Уйга берилган вазифаларни ҳам 

бажармай қўйди. Дарсдан келиши билан 
хонасига қамалиб олиб, севимли овунчоғи би-

лан банд бўлади. Болалигидан  шифокор бўлишни ният 
қилган битирувчи олийгоҳга ўқишга киришни ҳам унут-
ганди. Унинг кўп вақти  “1хbet” ўйинига кетаётганди.   

Дадасидан доим ҳам пул сўрашга ботина олмайди. 
Онаси эса топганини унга беради. Лекин бу пуллар 
ҳам етмай қолганди. У энди кўпроқ пул тикиб, ютишни 
хоҳлади. Дўсти Алижоннинг анчадан бери йиғиб юрган 
пуллари борлигини биларди. Дўсти бу пулларни дарсдан 
сўнг ошхонада ишлаб топаётгани ва онасининг давола-
ниши учун сарфлашини Анварга айтгани ёдига тушди. 
Унинг мобиль телефони йўқлиги сабабли ўртоғининг 
телефонидаги “Bepul” иловасида рўйхатдан ўтган. Бу 
айни муддао эканлигини пайқаган Анвар дўстининг пла-
стик картасидаги 1.529.000 сўм пул маблағларини  бобо-
сининг картасига ўтказиб, уни ўйинга сарфлаб юборди. 
Картада пул йўқолиб қолганининг сабаби тезда маъ-
лум бўлди. Анварга нисбатан  Жиноят ишлари бўйича 
Тошлоқ туман суди томонидан тегишли жазо тайин- 
ланди. Айбдорнинг озодлиги бир йилга чекланди. Унинг 
зиммасига сутканинг соат 20:00дан соат 6:00гача бўлган 
вақтида яшаш жойидан чиқмаслик ва назорат қилувчи 
органнинг розилигисиз яшаш жойини ўзгартирмаслик, 
Фарғона вилояти ҳудудидан ташқарига чиқмаслик 
тақиқлари юкланди.

Мана шундай ҳолат Қува туманида ҳам рўй бермоқда.  
Таҳлилларга кўра, туманда 2020 йилда содир этилган 79 
та ўғирлик жиноятининг 5 таси фуқароларнинг пластик 
карталаридан яширин тарзда пул ечиш орқали амалга 
оширилиб, маблағлар “1хbet” тотализатор ўйинларига 
сарфланганлиги аниқланди.

— Қимор ва таваккалчиликка асосланган  ўйинларда 
қонунга хилоф равишда иштирок этиш, жалб қилиш, 
уларни ўтказиш учун телекоммуникация тармоқларида, 
шу жумладан, Интернет жаҳон ахборот тармоғи про-
вайдерлари томонидан хизматлар кўрсатиш ёки унга 
кўмаклашиш Ўзбекистон Республикаси МЖтКнинг 
191-моддасида назарда тутилган ҳуқуқбузарликни 
келтириб чиқаради, — дейди Фарғона вилоят судининг 
жиноят ишлари бўйича судлов ҳайъати судьяси Феру-
за Сиддиқова. — Шунингдек, “Реклама тўғрисида”ги 
қонуннинг 6-моддаси талабига кўра, ишлаб чиқарилиши 
ёки реализация қилиниши қонун ҳужжатлари билан 
тақиқланган маҳсулот тўғрисида ахборотни тарқатишга 
йўл қўйилмайди.  

Ҳали 18 ёшга ҳам тўлмаган мактаб ўқувчилари 
ҳаётнинг паст-баландини англамай туриб, жиноятга қўл 
ургани кишини ўйлантиради. Балки, Анварнинг тарбия-
сига оила аъзолари ва мактаб маъмурияти томонидан ўз 
вақтида эътибор берилганида жиноят содир этилмаган 
бўлармиди. 

Бу ўйинга нафақат ёшлар, балки ақл-ҳушини йиғиб 
олган инсонлар ҳам алданаётгани ачинарли.

— Турмуш ўртоғим қўлига пул тушиши билан “1хbet” 
ўйинига пул тикади, — дейди  Қувасой шаҳрида яшовчи 
Юлдуз Турдиева. — Унинг бу ҳаракатларидан норизо 
эканлигимни кўп бора айтганман. Кўпинча ютқазиб 
қўйса, аламини мендан олади. Оиламда тинчлик 
йўқолади. Бу ҳолатни кўрган ўғлимиз ҳам кўча-кўйда 
ўртоқлари билан шу ўйинга пул тикаётганини пайқаб 
қолдим. Унинг бу иши яхши эмаслигини тушунтир-
дим. Лекин ўғлим “Дадам ўйнаяпти-ку, демак яхши 
ўйин” дея жавоб берди. Она сифатида бу ўйинга тақиқ 
қўйилишини сўраб қолардим.

Ижтимоий тармоқларда ҳам “Осон пул топишни иста-
санг, “1хbet” ни юклаб ол” деган рекламаларга кўзимиз 
тушади. Бу роликлар ортидан бугун ёшлар ўз йўлидан 
адашаётгани ҳам ҳеч кимга сир эмас. Ундан бонусларни 
ютиб олиш ва бошқа турли хил спорт ўйинларига пул 
тикиш анчайин оммалашган. Ўйинлар сабаб оила бюдже-
тига зарар етказилмаяптими? 

Шоҳсанам ЭШМАТОВА.

ТАНЛАНГ, ТАНЛОВ – 
ҚЎЛИНГИЗДА!

“Китобхонлик ҳафталиги” доирасида 
Аҳмад Фарғоний номидаги Фарғона вилоят 
ахборот-кутубхона марказига йўл олдим. 
Китоблар шундай дид билан териб, безатиб 
қўйилганки, беихтиёр қўлингизни чўзиб, 
бирини тутсангиз-у, сокин масканда китоб-
га “ғарқ” бўлсангиз, муаллиф билан танҳо, 
ғойибона суҳбат қурсангиз... Китоб жавонла-
рида дунёга донғи кетган асарлардан тортиб 
замонавий ўзбек адабиёти намуналаригача... 
Ҳар бири “Мени ўқи!” деяётгандек, бирини 
олсангиз, иккинчиси хафа бўладигандек.

Қувонарлиси, билим маскани нафақат 
ҳафталикда, қачон қараманг, гавжум. 
Баъзан бўш жой топиш ҳам муаммо бўлиб 
қолгани-чи. Керакли китобингизни элек-
трон қидирувга берасиз-у, зум ўтмай, кўз 
ўнгингизда муҳайё. Айниқса, кутубхона-
нинг хорижий тилларда равон сўзлашувчи 
ёшларни бағрига олиб, суҳбат-у дийдор 
кўришишига имкон бераётганининг ўзи 
қувонарли ҳол.

— Ахборот-кутубхона марказимизда 350 
мингдан ортиқ адабиётлар мавжуд бўлиб, 
кунига 700 нафаргача фойдаланувчига 
хизмат кўрсатамиз, – дейди марказ дирек-
тори Ҳусния Шерматова. – Ёшлар, абиту-
риент ва талабалар, фан, тадқиқот билан 
шуғулланаётган илм аҳли – марказимизнинг 
доимий “меҳмон”лари. 

Китобга меҳр уйғотувчи масканнинг 
раҳбари нечоғли китобхон эканини билиш 
мақсадида мутолаа қилган сўнгги асари 
билан қизиқдик. “Айни вақтда Пиримқул 
Қодировнинг “Она лочин видоси” аса-
рини ўқияпман, – дейди суҳбатдошимиз 
ҳозиржавоблик билан. – Асар оиладаги ўзаро 
ҳурмат, меҳр-оқибат, катталар ва фарзанд-
лар ўртасидаги мулоқот гўзал тасвирлангани 
билан ибрат олишга, ўз ҳаётингизда татбиқ 
этишга арзирли. Шу ўринда айтишим жоизки, 
ҳукумат даражасида эътибор қаратилаётган 
китобхонликни шакллантиришда оиланинг 
ўрни беқиёс. Болани бир умрлик бундай оғир 
ва завқли меҳнатга ўргатиш учун йиллар 
керак бўлади. Ота-она фарзандини мутолаа-
га меҳр уйғотиши баробарида уни тарбиялаб 
ҳам боради. Масалан, номаъқул иш қилган 
фарзандни уриш, танбеҳ беришдан кўра би-

кўрсатиш ва савдо соҳаларини 
қамраб олган. 

2021 йилнинг 1-чораги даво-
мида “e-auksion.uz” сайти орқали 
12 та бўш турган бинолар 294 та 
янги иш ўринлари яратиш ҳамда 
18,2 млрд. сўм инвестиция кири-
тиш шарти билан  3,4 млрд. сўмга 
сотилди.

Ўтган йили “Suntx Uz” МЧЖга 
1 млн. 50 минг АҚШ доллар 
миқдорида инвестиция киритиш 
шарти билан бўш турган бино со-
тилган эди.  Кўп ўтмай, мулкдор-
нинг саъй-ҳаракати билан объек-
тга 1 млн. 96 минг АҚШ доллари 
миқдорида сармоя  жалб этилди, 
200 га яқин иш ўринлари яратил-
ди. Кўркам қиёфа касб этган за-
монавий корхонада тикув-трико-
таж маҳсулотлар тайёрланмоқда. 
Маҳсулотлар юқори сифати 
ҳамда ҳамёнбоплиги билан 
аҳолига манзур бўлаётир. 

 Риштон тумани, “Бўжай” МФЙ, 
Фарғона кўчасида бир неча йил-
лардан буён фойдаланилмасдан 

турган клуб биноси 1,5 млрд. сўм 
инвестиция киритиш ҳамда 24 
та иш ўрни яратиш шарти билан 
бошланғич нархи 1 сўмга тенг 
қийматда савдога чиқарилди. 
Бино “Yog’-moy Fergana eksport”  
МЧЖ томонидан 5 миллион сўмга 
ютиб олинди. Эндиликда бу ерда 
савдо, маиший хизмат ҳамда 
тўйхона фаолиятини ташкил этиш 
учун 2,2 млрд. сўм миқдорида 
инвестиция киритилди, ўттизга 
яқин иш ўрни яратилди.

Бешариқ тумани, “Абдувай” 
МФЙ ҳудудида жойлашган  
“Устоз” сиҳатгоҳи бир неча 
йилдирки, қаровсиз, фаолият 
кўрсатмайди. Ҳолбуки, бу ерда 
соғломлаштириш, дам олиш 
маскани фаолиятини йўлга қўйиш 
учун керакли шарт-шароитлар 
бор. Бунинг учун сармоя, ташаб-
бускор тадбиркорларнинг амалий  
ҳаракатини қўллаб-қувватлаш 
зарур.

 Эски бино  бошланғич нархи 
1 сўмга тенг  қийматда савдо-

га чиқарилди. Очиқ,  шаффоф 
тарзда ўтказилган танлов-
да  “Star gold house” МЧЖ   
соғломлаштириш ҳамда аҳоли 
дам олиш маскани  фаолияти-
ни йўлга қўйиш мақсадида 700 
млн. сўм сармоя жалб этиш ва 
15 та иш ўрни яратиш шарти 
билан сотилди. Айни кунда 
соғломлаштириш масканига тад-
биркорлар томонидан  2,7 млрд. 
сўм  инвестиция киритилди,  20 
та иш ўрни яратилди.

Бундан кўринадики, бўш турган 
объектлардан самарали фойдала-
ниш кичик бизнес ривожига йўл 
очмоқда, юзлаб ёшларни доимий 
иш билан таъминламоқда. 

Ҳабибжон 
СИРОЖИТДИНОВ,

Давлат активларини 
бошқариш агентлиги 

Фарғона вилоят ҳудудий 
бошқармаси бошлиғи.

Бўш турган давлат объектлари ва илгари хусусийлаштирилган  бинолардан самара-
ли фойдаланиш  бўйича олиб борилаётган  ишлар янги лойиҳаларни ишга тушириш, 
қўшимча иш ўринлари яратиш имкониятини бермоқда. 

Бўш турган бинолардан  
ҚАНДАЙ ФОЙДАЛАНИЛМОҚДА?

Байраминг муборак, китобхон!

араққиётни кўзлаган давлат борки, халқини китобга ошно этишнинг турли 
йўлу усулларини излаётир. Ўзбекистон ёшларининг катта қисмини қамраб 
олган, кўпчиликда китобга муҳаббат уйғотган “Ёш китобхон” танлови деймиз-
ми, шу кунларда (5-9 апрель) республика бўйлаб бўлиб ўтаётган “Китобхонлик 
ҳафталиги” деймизми, кўчма кутубхона-ю вилоятимизнинг ҳар бир маҳалласи, 
яъни 1041 та маҳаллада шунча “Зиё маскани”нинг бунёд этилишига қаратилган 

барча саъй-ҳаракатларнинг ортида битта мақсад турибди – халқни маърифатли қилиш. 

Инсон бир кунда китобхон бўлиб қолмайди. Гётенинг: 
“Китобхонликка ўрганиш учун қанчалик кўп вақт сарф қилинишини 

одамлар тасаввур қилолмайдилар. Бунинг учун мен ҳаётимнинг 
саксон йилини бағишладим. Лекин ҳали ҳам ўргандим, деб айта ол-
майман” деган сўзларини ёдга олсак, масаланинг нақадар жиддий ва 

долзарб эканини тушунармиз, балки.

рор асардан ибратли мисол келтириш орқали 
тўғри йўлга солган яхши эмасми? Бу билан 
гўдак хушхулқли бўлиб ўсади, қолаверса, 
ўша асарни топиб, ўқишга иштиёқи ортади. 
Тилагим, туғилган кун ёки рағбатлантириш 
учун ҳар бир ота-онанинг совғаси китоб 
бўлса, қанийди!” 

“Китобхонлик ҳафталиги” дастурига 
киритилган тадбирлар қизиқарлилиги, 
фойдалилиги жиҳатидан китоблар билан 
баҳсга киришгулик. “Ақлли китобхон”, “Энг 
яхши тақриз” танловлари, Андижон, Наман-
ган, Фарғона ёшлари ўртасида китобхонлик 
марафони, жамоат жойларида асарлардан 
парчалар, ибораларни келтириб, китобхон-
лик даражасини аниқловчи “Сиз китобни 
севасизми?” акцияси, мусаввирлар билан 
учрашувлар, расмлар танлови, “Тафак-
кур” интеллектуал ўйини, “Биз танлаган 
йўл” радиоэшиттириши, Ўзбекистон халқ 
шоири Иқбол Мирзо билан онлайн суҳбат, 
ахборот-кутубхона марказидаги мавжуд 
клублар ўртасида асар қаҳрамонларини 
саҳналаштириш вазифаси қўйилган “Role 
play” лойиҳаси, янги китоблар тақдимоти... 
эҳ-ҳе, қани энди бу тадбирларнинг ҳеч бири-
ни ўтказиб юбормасанг!

Кутубхонадан кўнглимни базўр узиб, 
“Китоб олами” дўконига бордим. Кимдир из-
лаган китобини топганидан мамнун харидга 
ошиқяпти, вақти бемалолроғи бўлса, шинам 
ўриндиққа ўтириб олганча, дунёни унутиб 
севимли асарига шўнғиб кетган. Ичкари ки-
раверсам, кичкинтойлар бурчагида тўрт-беш 
яшар атрофидаги ўғли ва қизини икки ёнига 
олиб, она китоб ўқимоқда. Разм солсам, 
“Ўзбек халқ эртаклари” экан. Тўсатдан бола 
ўрнидан турди-ю, китоблар растаси томон 
югурди. Китобларни эринмайгина кўздан ке-
чираётган отани қандайдир расмни кўришга 
ундади. “Бахтиёр ва маърифатли оила”, 
кўнглимдан ўтказдим.

Дугонам билан дилдан суҳбатлашиш, 
ўзимизча ўқиган асарларимиздан олган 
таассуротлар билан бўлишиш, фикр алма-
шиш учун биз танлайдиган қўноқ – кўпинча, 
“Book cafe” бўлади. Бир финжон қаҳва усти-
да юракка яқин кишинг билан адабиётми, 
ижодми, жудаям берилиб кетсак, ҳаёт ҳақида 
суҳбатлашишга нима етсин! Атрофингда яна 
шундай илму китобга ошно ёшлар баҳслашиб 
ўтиришса. Севиниб кетасан-да киши!

Техниканинг ютуғидан шодланиб, аудио 

китобларни эшитиб юрганлар қанча. Ҳар кеч 
“Ўзбекистон”, “Маҳалла” радиоканалларида 
бадиий асарларнинг радио талқини эфир-
га узатилади. Дангасароқ одам ўшаларни 
тинглаб ҳам китоб ўқигандек завқ олиши 
мумкин. Буёғи энди китобхоннинг танлови. 
Халқимиз билимини, дунёқарашини бойит-
син, деб қилинаётган ишлар ҳаммаси.

КИТОБСЕВАРДАН 
ЖИНОЯТЧИ ЧИҚМАЙДИ

Китоб-китоб деймиз-у, ҳар бир ишини мод-
дият ва манфаатга қурувчи одамзодга унинг 
афзаллиги ва фойдаси уқтирилмагунича бу 
бебаҳо буюмнинг қўлга олиниши душвор.

Хўп, масалани сизнинг кўнглингизда-
гича қўямиз: китоб бизга нима беради? Ҳар 
гал шу саволни ўзимга-ўзим берганимда, 
қониқтирувчи уч-тўрт сабаб топилади. Нима 
дейсизми? “Ҳуррият” газетасининг 2012 йил 
1 август сонида “Шарқ” нашриёт-матбаа ак-
циядорлик компанияси бош муҳаррири Аҳрор 
Аҳмедов билан китобхонлик мавзуида суҳбат 
босилди. Унда “Ҳеч қайси жиноят китоб усти-
да амалга ошмайди. Одам телевизор кўриб, 
видео кўриб, компьютердан туриб, тўйдан 
чиқиб жиноятга қўл урган бўлиши мум-
кин, фақат китоб ўқигандан кейин эмас...” 
каби мулоҳаза келтирилади. Ҳақ гап. Китоб 
қўлимизни пулга тўлдириб қўймаслиги рост-
дир, лекин жиноятдан, кишандан сақлашига 
нима дейсиз? Энг бебаҳо неъмат – умрин-
гизни тўрт девор ичида бесамар ўтишидан 
асрамайдими?! Демак, гап фақатгина моддий 
фаровонликда ҳам эмасга ўхшайди!

Шу ўринда бир курсдошим билан баҳсимиз 
ёдимга тушди. У “Инсониятга бошқа сай-
ёрани кашф қилгандан янги таомни кашф 
қилган фойдалироқ”, деганди. Балки ўзича 
ҳақдир... Унинг фикрига рози бўлсак, одам 
фақат бу дунёга қорин ғамида келиб, қорин 
ғамида кетар экан-да. Илмми, санъатми, 
хуллас, қориндан бўлак ҳамма машғулотни, 
ана, бошқа мавжудотлар қилаверсин! Бизга 
қорнимиз тўйса, тўй қилсак, кифоя! Китоб-
нинг менга берадиган иккинчи фойдаси 
шуки, одамларни қўя турай, ҳайвонлардан 
бир поғона баландда туришга имкон ярата-
ди. Ҳар тугул ҳаётнинг маиший мавзулари-ю 
икир-чикирларидан холироқ, яшашнинг 
моҳиятига бошқачароқ назар билан қарашга 
кўмак беради.

Кейинги масала – мулоқот. Ахир, ҳозирча 
одамларнинг бир-бирларига кечинмалари, 
фикр-мулоҳазаларини етказиб бериш-
нинг ёзувдан бошқа шакли топилган эмас. 
Масалан, икки юз йилдан кейин дунёга 
келадиган авлодингизга айтишни иста-
ган юрак изҳорингизни сўздан бошқа қай 
йўсинда ифода эта оласиз? Бу билан сиз ҳам 
китоб ёзинг, демоқчимасмиз. Неча асрлар 
олдинги ҳаёт, одамларнинг турмуш тарзи, 
машғулотлари, ўй-фикридан шу китоблар 
бохабар қилмаганида, ўзингиз бориб, улар 
билан учрашиб, суҳбатлашиб келарми-
дингиз? Демак, китоблар умри бир инсон 
умридан ҳам узунроқ, бир инсон фалсафаси-
дан ҳам қадимроқ бўлиб чиқяпти. Сиз бунақа 

фалсафаларнинг қанчасини ўзингизники 
қилиб олишингиз, қанча умрларни яшаб 
кўришингиз мумкин, китоблар ҳисобига!

Аксарият одамларнинг бадавлат бўлиш 
истагига ҳам китоб, билим, ақл орқали 
эришилади. Хуллас, китобнинг одамга бе-
радиганлари кўп. Оладигани эса вақтингизу 
дардингиз.

КИТОБХОННИНГ 
ОРТИДА ОНА ТУРАДИ

Китоб жавонимизда мингдан ортиқ ки-
тоблар терилиб турарди. Еттинчи ё сакки-
зинчи синф эдим, чамаси. Ёзги таътилда 
китоб ўқигим келди-ю, классик асарлар 
орасидан Мушфиқ Козимийнинг “Қўрқинчли 
Теҳрон”ини танладим. Энди ўқишга туш-
гандим ҳамки, онам қўлимдан китобни 
олиб: “Аввал мана буларни ўқиб тугат. Буни 
ўқишга ҳали ёшлик қиласан”, деди-ю, жавон-
нинг юқори растасига қўйиб қўйди. Шу энди 
ўша китобни ўқигим келаверади-келавера-
ди. “Нимаси қўрқинчли экан Теҳроннинг?” 
деган савол айланаверади миямда. Ўша 
китобни ўқиш учун нечта-нечта асарларни 
тугатиб юбордим. Ҳамон рухсат йўқ. Хаёлим-
нинг бир чеккасида ўша асар тураверади. 
Ахийри университетни битириш арафасида 
ўқиб чиқдим. Бироқ негадир Мопассаннинг 
“Азизим”, Маркеснинг “Бузрукнинг кузи” ва 
бошқа шунга ўхшаш асарларни ўқиб, анча-
гача ўзига келолмай юрган мен қизиқувчига 
интиқиб кутганим – “Қўрқинчли Теҳрон”нинг 
қўрқинчи сезилмади... Бугун мени шу йўл 
билан китобга қизиқишимни орттирган, сара-
лаб ўқишни ўргатган онамга раҳмат дейман.

Ҳозир ўз-ўзидан ҳеч кимнинг қистовисиз 
дунёни имконим даражасида, кўпроқ би-
лишни истаганим, муайян воқеа-ҳодисалар 
қизиқтиргани, замоннинг зиёли кишила-
ри билан ҳамнафас, ҳамфикр бўлишни 
хоҳлаганим важидан, гоҳида шаҳар 
шовқинидан қочиб, гоҳида ёлғизликдан на-
жот излаб, қўлимга китоб оламан.

Бугун фарзандларимга илинган энг бебаҳо 
совғам – китоб. Китоб дўконларига бирга бо-
рамиз, ўзларига ёққанини танлаб олишади, 
ҳайратга тушишади, завқланишади. Уларни 
томоша қилишдан эса мен завқ туяман.

***
Китоблардан топган ҳикматим, олган ху-

лосам оддий. Умри давомида битта китобни 
варақламай ҳам яшаб ўтиш мумкин, бироқ 
ўзини ҳурмат қилган одам, албатта, китоб 
ўқийди. 

Бир асар мутолаасидан сўнг маълум ху-
лосаларга келиш, унинг таъсирида дунёга 
ўзгача нигоҳ билан боқиш – байрам, асли 
китобхон учун. 

Ўзини тафтиш қилишга, дунёни англашга 
уринган, эй одам, байраминг муборак!

Севара АЛИЖОНОВА.

Муқимжон ҚОДИРОВ 
олган суратлар.

	 ҚУРИЛИШЛАР ТЎХТАТИЛДИ
Қонунчилик доирасида тегишли ташкилотлардан шаҳарсозлик, 

санитария меъёр қоидалари талаб ва нормалари асосида берил-
ган ижобий хулосалар ҳамда Фарғона вилояти ҳокимлигининг 
танланган ер майдонини ажратиб бериш мумкинлиги тўғрисидаги 
хулосаси инобатга олиниб, фуқаро Топиволдиева Нозимахон 
Мамасидиқовнага Фарғона шаҳар, Мотуридий кўчаси, 58- “а”, 60, 
62-сонли кўп қаватли турар жой бинолари оралиғидаги 500,0 
кв.метр ер майдонида 5 қаватли турар жой биноси қуриш бўйича 
2020 йил 27 ноябрда Фарғона шаҳар ҳокимининиг 651-сонли қарори 
қабул қилинган ва шаҳарсозлик норма талаблари асосида қурилиш 
ишлари бошланган эди.

Бироқ Фарғона шаҳар прокуратурасининг протестига кўра, шаҳар 
ҳокимининг юқорида қайд этилган қарори бекор қилинди. Ҳозирда 
қурилиш ишлари тўхтатилди.

Шунингдек, Фарғона шаҳар ҳокимининг 2020 йил 29 июл-
даги 398-сонли қарори билан “Олтиариқ файзли қурилиш” 
МЧЖга Фарғона шаҳар, Ойбек кўчаси, 1, 3, 5-кўп қаватли уйлар 
оралиғидаги 420,0 кв.метр бўш ер майдони 5 қаватли турар жой 
биноси қуриш учун ажратиб берилган бўлиб, қурилиш ишлари олиб 
борилаётган эди. Қурилиш ишлари тўхтатилиб, Фарғона шаҳар 
ҳокимининг мазкур қарори ва қарор ости ҳужжатлари Фарғона 
шаҳар прокуратураси томонидан кўриб чиқилмоқда.

		   АНИҚ ЧОРАЛАР КЎРИЛДИ
“Ифтихор” МФЙ ҳудудидаги ҳарбийлар шаҳарчаси маиший  ах-

лат уюмларидан тозаланди, ҳудудга 2 та чиқинди ташлаш кон-
тейнерлари ўрнатилди. Фарғона шаҳар ҳокимининг 2021 йил 11 
мартдаги фармойишига асосан шаҳар бўйича ҳудудлардан маиший 
чиқиндиларни олиб кетиш кеч соат 19:00 дан эрталаб соат 6:00 гача 
белгиланди. Соҳибқирон Темур кўчасидаги ариқларга темир-бетон 
лотоклар ётқизилмоқда, Аҳмад ал-Фарғоний номидаги истироҳат 
боғидаги ирригация тармоқлари таъмирланди, 955 туп манзарали 
дарахт ўтқазилди. 

Газетада босилгандан сўнг...
 “Фарғона ҳақиқати” газетасининг 2021 йил 23 февралда-

ги 16-сонида чоп этилган “Зичлаштириб қуриш — қонунга 
хилоф”, 26 февралдаги 17-сонида босилган “Қовжираган 
ариқлар”, “Ферганская правда” газетасининг 2021 йил 20 
февралдаги 8-сонида чоп этилган “Уплотненная застройка — 
незаконна”, “Мы погрязли в мусоре!” сарлавҳали мақолалар 
юзасидан Фарғона шаҳар ҳокими ўринбосари Д.Омоновдан 
жавоб хати келди.

Мулоҳаза 

 “1ХBET”да 
ютқазса, аламини 
мендан олади”

дейди Қувасой шаҳрилик 
Юлдуз Турдиева



едиаторлар 
далилларни 
текширмайди 
ва тараф-
ларнинг 
талаблари 

қонунийлигига баҳо бер-
майди, аксинча, уларнинг 
асосий вазифаси — тараф-
лар ўртасида бир-бирларини 
тушунишга, мақбул шарт-
ларда муаммони ҳал этиш 
имкониятларини излаш ва 
ҳал этишга кўмаклашишдан 
иборатдир. У мажбурий кучга 
эга эмас. Низолашаётган та-
рафларнинг ихтиёрига кўра 
танлаб олинган бетараф 
учинчи шахс воситачилигида 
шартномавий-ҳуқуқий муно-
сабатлардан келиб чиқ- 
қан низони ўзаро муроса —
ярашув йўли билан ҳуқуқий 
асосда ҳал этиш жараёни-
дир. Бетараф учинчи шахс — 
медиатор аслида судья ҳам, 
арбитр ҳам эмас, вужудга 
келган низо юзасидан ҳеч 
қандай мустақил қарор ҳам 
қабул қилмайди. Ҳакамлик 
судидан у айнан шу жиҳати 
билан фарқ қилади.

Иқтисодий ислоҳотлар на-
тижасида хўжалик юритувчи 
субъектлар ва тадбиркор-
ларнинг ўз ҳуқуқлари ҳамда 
қонун билан ҳимоя этилади-
ган манфаатларини чуқур 
англаб етишлари, иқтисодиёт 
ва ҳуқуқ соҳасидаги дунё-

залдан деҳқон- 
чилик, боғдор-
чилик, чорвачилик 
билан шуғулланиб 
келган маҳалла 
аҳли  ҳар қарич 

ердан самарали фойдаланиш-
га ҳаракат қилади. Иситиш 
тизими, электр энергия талаб 
қилмайдиган иссиқхонада 
қўзиқорин, цитрус мева,  саб-
завотлар етиштирилмоқда. 

Қобилахон Мадиёрова бу 
соҳада яхши тажриба тўплади. 
Кам харажат, ортиқча меҳнат 
талаб қилмайдиган қўзиқорин 
йил давомида ҳосил беради. 
Хонадондаги мўъжаз иссиқ-
хонада  баравж ривожлана-
ётган экинлар ҳосил чўғидан 
дарак бериб турибди. Нархи 
ҳам чакки эмас. Айни кунда  
бир килограмм маҳсулотнинг 
улгуржи нархи 15 минг сўм. 

— Тошкентдан уруғ  олиб  ке-

арказий Фарғона ер-
ларида деҳқончилик 
қилиш – машаққат. 
Қўштепа тума-
нидаги қишлоқ 
хўжалиги ходим-
лари, фермерлар 

буни яхши билишади. Шу боис 
йиллар давомида пахтачиликда 
кўзланган натижаларга эришилма-
ган. 2019 йилда кластер корхонаси 
бу ерда иш бошлаб, фермерлар-
нинг жонига оро кирди. Ерларни 
экинга тайёрлаш, мелиорация каби 
тадбирларнинг сифатига алоҳида 
эътибор қаратилди. Уруғ, ёнилғи, 
ўғит каби масалаларда фермер-
ларда умуман муаммо бўлмади. Шу 
йили туман фермерлари вилоя-
тимизда биринчилардан бўлиб, 
пахта тайёрлаш режасини ортиғи 
билан уддалашди. Ўтган йили 
ҳам самарадорлик янада юқори 
бўлди, 18 минг тоннадан ортиқ 
пахта етиштирилди. 120 та қишлоқ 
хўжалиги техникалари сотиб 
олинди, 3,7 км зовурлар тикланди, 
10 км каналлар тозаланди. Айни 
кунларда кластер корхонасида 
икки мингга яқин ишчилар меҳнат 
қилмоқда. Икки йил давомида 60 
миллион долларлик инвестициялар 
жалб этилди, туманда янги пахта 
тозалаш заводи ишга туширилди. 
Фарғона шаҳрида эса 50 миллион 
долларлик лойиҳа амалга ошири-
либ, тўқимачилик комплекси бунёд 
этилди. 

Жорий йилда туманда яна бир 
истиқболли лойиҳа бошланди.  

Қишлоқ хўжалиги: истиқбол ва самара

	     ОМЧИЛАТИБ СУҒОРИШ 
	    ЕХНОЛОГИЯСИ: 
                 ҲОСИЛДОРЛИК УЧУН МУҲИМ

“GLOBAL TEXTILE 
SOLUTIONS” 
пахтачилик-тўқимачилик 
кластери жорий йилда  
Қўштепа ва Учкўприк 
туманларидаги фермер 
хўжаликлари билан пахта 
етиштириш бўйича шарт- 
номалар тузган бўлиб, 
айни кунларда чигит 
экиш ишлари 
қизғин давом 
этмоқда.

Т

214 гектар майдонда замонавий 
томчилатиб суғориш технологияси 
жорий этилмоқда.

— Фермерларимизни 
қийнайдиган муаммолардан бири – 
ғўзани суғоришдир, — дейди клас-
тер корхонаси раҳбари Мўминжон 
Раззоқов. — Баъзилари сув танқис-
лиги боис ҳосил етиштиролмасдан 
умуман даромад кўрмаган. Шу 
боис сув тежовчи технологиялар-
ни қўллашни бошладик. Бунинг 
учун 600 минг доллар маблағ сарф 
этилмоқда.

Ҳозирда чигит қадалган май-

донларда бу тизимни барпо этиш 
ишлари олиб бориляпти. 17 минг 
200 куб метр ҳажмдаги сунъий 
сув ҳавзаси қурилди, 3 та тик 
қудуқ қазилиб, ишга туширилди. 
Мазкур технология ёрдами билан 
2 соат 40 минутда 30-31 гектар 
пахта майдонини суғориш имкони 
яратилади.

Энг илғор иш усули ҳам соҳани 
сўнгги бир неча ўн йилларда 
тўпланган муаммолар гирдоби-
дан олиб чиқишга қодир эмас. 
Бунинг учун ҳам уқув, билим, 
янгича дунёқараш, пешона тери 

эвазига қилинган ҳалол меҳнат 
ва албатта, фидойилик талаб 
қилинади. “Global textile Solutions” 
пахтачилик-тўқимачилик кластери 
раҳбаридан бошлаб, бу ерда иш-
лаётган ҳар бир ходим бир  ёқадан 
бош чиқариб ҳаракат қиляпти. 
Қишлоқ хўжалиги, тўқимачилик 
соҳаларига инновацион ишлан-
маларни жорий этиб, кўзлаган 
мақсадларига эришяпти.

Маъсуджон СУЛАЙМОНОВ.
Шерзод ҚОРАБОЕВ 

олган суратлар. 

НИЗОЛАРНИ 
ҲАЛ 
ҚИЛИШНИНГ 
САМАРАЛИ УСУЛИ 

Медиация халқаро 
муомалада «восита-
чилик», «яраштириш 

мақсадида арала-
шув» маъноларида 

қўлланади. У тараф-
ларнинг низолари-
ни мустақил, ўзаро 
фойдали шартлар 
асосида ҳал этиш 

имкониятини топишга 
кўмаклашади.

Медиация:

қарашларнинг тубдан 
ўзгараётганлиги, ижтимоий-
иқтисодий жараёнларнинг 
чуқурлашуви, иқтисодий 
қонунчиликнинг эркинла-
шуви ва хўжалик юритувчи 
субъектлар фаолияти ҳу- 
қуқий асосларининг мустаҳ-
камланиши суд-ҳуқуқ исло-
ҳотларини амалга оширишни 
янада жадаллаштиришни, 
хусусан, низоларни судга-
ча ҳал қилишнинг муқобил 
усулларидан фойдаланишни 
тақозо этди. 2018 йил 3 июл-
да “Медиация тўғрисида”ги 
қонун қабул қилинди ва  
2019 йил 1 январдан кучга 
кирди. 

Медиация йўли билан та-
рафларнинг ўзаро келишиш-
лари шундай қулайликларга 
эгаки, у вақтни тежайди, та-
рафларнинг узоқ вақт ўзаро 
низолашиб юришларига 
барҳам беради, суд харажат-
лари тўловини қисқартириш 
имконини беради. Қонуннинг 
15-моддасида белгиланга-
нидек, медиация тарафлар-
нинг хоҳиш-истаги асосида 
қўлланилади. 

Медиация суддан ташқари 
тартибда, низони суд 
тартибида кўриш жараёни-
да, суд ҳужжатини қабул 
қилиш учун суд алоҳида 
хонага (маслаҳатхонага) 
киргунига қадар, шунингдек, 
суд ҳужжатлари ва бошқа 

органлар ҳужжатларини 
ижро этиш жараёнида 
қўлланилиши мумкин. 
17-моддага мувофиқ, 
медиация тартиб-таомили-
ни амалга ошириш чоғида 
давлат органининг бевосита 
аралашуви тақиқланади.

Ўзбекистон Республикаси-
нинг Иқтисодий процессуал 
кодекси 101-моддасига кўра, 
медиация тартиб-таомилини 
амалга ошириш тўғрисида 
келишув тузилганида иш 
юритиш тўхтатиб турилади. 
107-моддага мувофиқ эса 
тарафлар ўртасида медиатив 
келишув тузилган бўлса, суд 
даъво аризасини кўрмасдан 
қолдириб, ишни тугатади.

Демакки, низоларни ҳал 
этишда медиацияни қўллаш 
тарафлар — фуқаролар, 
ташкилотлар, шу жумладан, 
тадбиркорлик субъектлари-
нинг суд харажатларини 
қисқартириш имконини 
беради. Улар юзага келган 
низоларни судгача олиб 
бормасдан, ўзаро манфаатли 
шартлар асосида ўзлари учун 
қулай жой, вақт ва мақбул 
усулда ҳал этиш имкониятига 
эга бўладилар.

Алишер МАДАМИНОВ,
Фарғона вилоят суди 

раиси ўринбосари 
вазифасини вақтинча 

бажарувчи.

2017 йилда Мактабгача таълим 
вазирлиги ташкил этилгач, ти-
зимга сингиб кетган коррупцион 
ҳолатларга қарши курашга ки-
ришилди. Болаларни мактабга-
ча таълим ташкилотига Давлат 
хизматлари агентлиги  орқали 
қабул қилиниш тартиби белги-
ланди. Бу ота-оналарнинг мудира 
билан “келишуви” билан боғлиқ 
ноқонуний ишни анча камайтирди. 
Бироқ айрим боғча мутасаддилари 
учун боланинг “текиндан текин” 
муассасага жойлашиши ҳамон 
ғайритабиий туюлаётгани бор гап. 

Тарбияланувчиларнинг ризқини 
қийиш  ёки асли рўйхатда турмаган 
бола учун тўланган бадал пулини 
“чўнтак”ка уриш сингари жиноий 
ҳолатлар ҳам кам эмас.

Иқтисодий жиноятларга қарши 
курашиш департаменти Фарғона 
вилоят бошқармаси томонидан 
ўтказилган ўрганишлар натижасида 
Тошлоқ туманидаги давлат МТТла-
ридан бирида мудира фуқаро Д.Т. 
ни 0,5 ставка ишга олиш учун 
ундан 200 доллар миқдорида пора 
олишга уринган. Бешариқ тума-
нидаги МТТда эса фуқаро Г.Д. 
асли қонун йўли билан ишдан 

Иллат
 

ИЛДИЗИ

БОҒЧАДАГИ 
ҚИНҒИРЛИКЛАР

ёхуд 
“ЎЛИК ЖОН”га 
иш ҳақими?

Тан олишимиз керак, болалар боғчасидаги коррупция, 
талончиликларга ҳамон барҳам беролганимиз йўқ. Бу 
иллатнинг нуридийдаларимиз ошёнида илдиз отгани 
дилларимизни хира қилади.

бўшатилган бўлса-да, фаолияти-
ни давом эттириши учун шунча 
миқдордаги порани мудирага бера-
ётган пайтда ушланган. 

Қўқон шаҳридаги 64-ихтисос-
лаштирилган давлат мактабгача 
таълим муассасасининг собиқ муди-
раси Э.Ибрагимова томонидан ҳам 
юқоридагига ўхшаш жиноят содир 
этилган. 2020 йилнинг июнь ойида 
туғуруқ таътилидан қайтиб, ишлаш 
истагини билдирган М. Мамажо-
нова боғча ошпази Р. Холматова 
воситачилигида талаб қилинган 
порани беришга жуда оғринади. 
Қонуний ҳақини ҳимоя қилиш 
мақсадида Департаментнинг шаҳар 
бўлимига мурожаат қилади...  

Боғча мутасаддилари Ўзбекистон 
Республикасининг Жиноят кодек-
си 210-моддаси 1-қисми билан 
айбдор деб топилиб, уларга 2 йил 
муддатга мансабдор ва моддий 
жавобгарлиги бўлган лавозимларда 
ишламаслик ва 3 йилга озодликни 
чеклаш жазоси тайинланган.

2020 йилда аниқланган кор-
рупцион ҳолатларда ишламаёт-
ган ходимлар – «ўлик жонлар» 
номига маош ёзиш ҳам каттаги-
на кўрсаткични ташкил этган. 

Бошқарма томонидан Фурқат 
туманидаги давлат боғчаларидан 
бири ўрганилганда, 2016-2020 
йиллар давомида аслида иш-
ламаган 9 нафар шахс – “ўлик 
жонлар” номига иш ҳақи ёзилиб, 
бюджет маблағлари талон-тарож 
қилинганлиги аниқланган.

2020 йил давомида давлат мак-
табгача таълим ташкилотларида 
ўтказилган назорат тадбирлари 
давомида прокуратура идорала-
ри масабдор шахсларнинг 32 та 
қонунга зид ҳужжатни бекор қилиш 
ва қонун ҳужжатлари талаблари-
га мувофиқлаштириш юзасидан 
протест келтирди. Давлат МТТлар-
нинг 20 нафар ходимига нисбатан 
интизомий, 51 нафарига нисбатан 
маъмурий жавобгарлик тўғрисида 
иш қўзғатилди. 77 млн. сўмлик дав-
латга етказилган зарарлар ихтиё-
рий ундирилди.

Фарзандларимиз тарбияси, керак 
бўлса, ҳаёти ишониб топширила-
ётган бу даргоҳда айрим инсоф ва 
диёнатдан узоқ кимсалар ишласа, 
тизимдан кутилган натижаларга 
эришиш мумкинми?

Дониёр АЗАМОВ,
Иқтисодий жиноятларга 

қарши курашиш департаменти 
вилоят бошқармаси жамоатчи-
лик билан алоқалар ва ҳуқуқий 

ахборот бўйича катта 
инспектори.

Фурқат тумани, “Эшон” 
МФЙ, Эшон қишлоғида 1962 
йил 8 июнда туғилиб, 2020 
йил 27 июль куни вафот 
этган марҳум Юлдашев На-
зирали Раимовичнинг мол-
мулкига нисбатан Фурқат 
туманида хусусий амалиёт 
билан шуғулланувчи нота-
риус Мадумаров Нодирбек 
Шерқўзиевич томонидан 
мерос иши очилганли-
ги маълум қилинади, 
меросхўрларининг аниқ 
ва тўлиқ аниқланишини 
таъминлаш мақсадида, 
Ўзбекистон Республикаси-
нинг Фуқаролик кодекси 
1135-моддасига асосан, 
унинг биринчи навбатдаги 
меросхўрлари хабардор 
этилади.

Қонун бўйича биринчи 
навбатдаги меросхўрлар 
нотариал идорага шахсини 
ва қариндошлик фактини 
тасдиқловчи ҳужжатлар 
билан мурожаат қилишлари 
сўралади.

Фарғона шаҳар, Сайилгоҳ кўчаси, 40-“а” уйда жойлашган 
“Фергана спец стальмонтаж” масъулияти чекланган жамияти 
номига берилган тўртбурчак тамға йўқолганлиги сабабли 

БЕКОР ҚИЛИНАДИ.
Фарғона давлат университети академик лицейи (собиқ 

Фарғона давлат университети қошидаги 2-сонли академик 
лицейи)ни 2004 йилда тамомлаган Мамажонова (Хошимова) 
Фазилат Уринбоевна номига берилган L 015283 рақамли дип-
лом йўқолганлиги сабабли 

БЕКОР ҚИЛИНАДИ. 
Марғилон шаҳар 4-ўрта таълим мактабини 2007-2008 ўқув 

йилида тамомлаган Васиев Алишер Рауфжон ўғли номига бе-
рилган U 3046097 рақамли шаҳодатнома йўқолганлиги сабабли 

БЕКОР ҚИЛИНАДИ. 
Фарғона шаҳар 11-ўрта таълим мактабини 2010-2011 ўқув 

йилида тамомлаган Лобанова Юлия Николаевна номига берил-
ган U 4743034 рақамли шаҳодатнома йўқолганлиги сабабли 

БЕКОР ҚИЛИНАДИ. 
Бағдод тумани 1-сонли касб-ҳунар мактаби (собиқ Бағдод 

қишлоқ хўжалик касб-ҳунар коллежи)ни 2015-2016 ўқув йи-
лида тамомлаган Неъматов Диёрбек Мухамаджон ўғли номига 
берилган К 4378966 рақамли диплом йўқолганлиги сабабли 

БЕКОР ҚИЛИНАДИ.  

Фарғона вилояти ҳокимлиги Ўзбекис-
тон Республикаси Бош вазири ўринбосари 
Шуҳрат Ғаниевга синглиси

Ойхон ҒАНИЕВАнинг
вафоти муносабати билан чуқур таъзия 
изҳор қилади.

Ўзбекистон Журналистлари ижодий  
уюшмаси Фарғона вилояти бўлими, 
“Фарғона ҳақиқати”  ва “Ферганская прав-
да” газеталари таҳририяти” МЧЖ жамоа-
лари Ўзбекистон Республикаси Бош вази-
ри ўринбосари Шуҳрат Ғаниевга синглиси

Ойхон ҒАНИЕВАнинг
вафоти муносабати билан чуқур таъзия 

изҳор қилади.

Фарғона вилояти деҳқон бозорлари ва 
савдо комплекслари уюшмаси, вилоят-
даги барча деҳқон бозорлари ва савдо 
комплекслари жамоалари Қўқон шаҳар 
“Савдо комплекси” масъулияти чеклан-
ган жамияти собиқ раҳбари 

Собиржон ҳожи СОЛИЕВнинг
вафоти муносабати билан унинг оила 

аъзоларига чуқур таъзия изҳор қилади. 

Сўнгги йилларда Фарғона давлат 
университетининг Қирғизистон Рес-
публикаси олий таълим муассасалари 
билан ҳамкорлик ришталари янада 
мустаҳкамланди. 

2018 йил декабрь ойида 100 нафар 
олийгоҳ талабалари Ўш давлат универси-
тети профессор-ўқитувчиларининг онлайн 
дарсларида қатнашиб, сертификат олишган 
эди. Яқинда Ўш давлат университетининг 
16 нафар талабаси Фарғона давлат уни-
верситетида табиий ва хорижий фанлар 
йўналишларида таълим олдилар.

Олийгоҳнинг халқаро бўлими томони-
дан ташкил этилган тантанали тадбирда 
қирғизистонлик талабаларга махсус серти-
фикат ва эсдалик совғалари топширилди.

ФарДУ матбуот хизмати.

Томорқа – хазина 

ҚЎЗИҚОРИН – 
даромад ва  шифо манбаи      

Фарғона 
туманидаги 

“Новкент” 
маҳалла 

фуқаролар 
йиғинида  

шифобахш 
ва даромад 

манбаи бўлган 
қўзиқорин 

етишти-
риш йўлга 
қўйилди.

либ, самарасини синаб кўрдик. 
Натижа  чакки бўлмади, — 
дейди Қобила опа. – Ҳозир 
икки сотих жойда қўзиқорин  
етиштиряпмиз. Уни парвариш-
лаш жуда оддий. Иккиламчи 
хом ашё – шелуха махсус 
қопларга жойланиб, уруғ  
қадалади, қишда иссиқ жойда, 
ёзда салқинда парваришга 
қўйилади. Уруғлар ўн-ўн беш 
кунда ҳосил бера бошлайди. 
Битта икки килограмм шелу-
ха солинган қопга жойланган 
уруғлар 10 - 12 килограммгача 
ҳосил  беради.  Бу ишларга  
қўл уриб кам бўлганимиз йўқ. 
Уй-жой, оиламиздаги фаровон-
лик — ҳамжиҳатликда қилинган  
меҳнатимиз маҳсули.

Бир оилада бошланган 
ташаббус маҳаллада қулоч 
ёймоқда.  Хонадон эгалари  
томорқачиларга қўзиқорин 
экиш,  уруғ  етказиб бериш 

ишларида ёрдам бермоқда, 
йўл-йўриқ кўрсатиб, даромад 
топмоқда.

Нодиржон Исмоилов ои-
ласи  “Темир дафтар”га  
киритилган. Касб-ҳунари   
бўлмаган оила  ёлланма иш 
билан шуғулланади, топ-
гани рўзғордан ортмайди. 
Хўжалигида томорқа экин май-
дони бор, лекин ундан унумли  
фойдаланмаган. Маҳалла му-
тасаддилар бу оилага субсидия 
асосида иссиқхона қуришга ёр-
дам берди. Иссиқхонага лимон 
кўчатлари ўтқазилди,  экинлар 
оралиғида сабзавот экинлари, 
қўзиқорин  парваришлашга 
кўмаклашилди.  Қўзиқорин 
ва сабзавотлар тез кунларда 
бозорга чиқади. 

— Ҳудудимизда ишлаб чиқа-
риш корхоналари йўқ. Лекин 
томорқачилик ривожланяпти, 
янги лойиҳа ва ташаббуслар 

қўллаб-қувватланмоқда, — дей-
ди  маҳалла фуқаролар йиғини 
раиси  Мамарўзи Мадмаров. 
— Ўтган йил “Туронбанк” АТБ 
томонидан ажратилган имти-
ёзли сармоя туфайли 56 та 
хонадонда иссиқхона қурилди. 
Айни кунда яна  30 та ана шун- 
дай  лойиҳа амалга оширилади. 
Шу кунга қадар 9 та кам таъ-
минланган, ижтимоий ҳимояга 
муҳтож оила муқим даромад 
манбаига эга бўлгани учун 
“Темир дафтар”дан чиқарилди. 
Маҳалламизда бекор юрган 
одам, бўш қолган томорқа йўқ. 
Йилнинг тўрт фаслида кафтдек 
ердан унумли фойдаланаётган 
томорқачилар сафи кундан кун-
га ортиб бормоқда.  Айни кунда  
32 нафар  ишсиз хотин-қизнинг  
22 нафари “Одис-Афрўз” ва  
“Водий шоес” ишлаб чиқариш 
корхоналарига ишга жойлаш-
ди, 5 нафари  қайта касбга 
ўқитиш учун йўналтирилди, 5 
нафарига ҳуқуқий, психологик 
маслаҳатлар берилди. Нати-
жада камбағал, ижтимоий 
ҳимояга муҳтожлар  кундан 
кунга камайиб бормоқда. Якка 
ёлғиз, боқувчиси йўқ, имкония-
ти чекланган оилалар саховат-
пеша кишилар ҳимоясида. 

Равон кўчалар, табиий газ, 
электр, тоза ичимлик суви 
таъминотида ташаббускор, 
саховатпеша томорқачиларнинг  
ҳиссаси катта.  Халқ хашари 
асосида 1600 метр масофага 
тоза ичимлик суви тортил-
ди. Саодат, Ибрат, Навқирон 
кўчалари шағаллаштирилди. 
Форобий ва Саодат кўчалар 
кесишмасида светофор ўр-
натилди. Айни кунда янги сув 
қудуғи қазиш ишлари олиб 
борилмоқда. Бу уч минг на-
фардан ортиқ аҳолининг тоза 
ичимлик сувига бўлган талаби-
ни қондиради.

Расулжон КАМОЛОВ.
Шерзод ҚОРАБОЕВ 

олган сурат.

Олий ўқув юртларида

Вилоятимиздаги барча олий ўқув юртларида 
“Жаҳолатга қарши маърифат” шиори остида “Илмдан 
бошқа нажот йўқ ва бўлмагай!” мавзусида ёшлар билан 
учрашувлар ташкил этилмоқда. 

арғона давлат университетида ана шундай мулоқот 
ўтказилди.

Унда Фарғона давлат университети ва Латвия 
Ахборот тизимлари менежменти Олий мактаби (ISMA)
нинг Фарғона шаҳридаги филиали олимлари, илмий 

тадқиқотчи, талаба ва магистрантлари иштирок этишди.
Саййид Муҳиддин махдум номли ўрта махсус ислом билим 

юрти ўқитувчиси Муҳаммадали Ҳайитбоев, Фарғона шаҳар 
бош имом-хатиби Жўрабек Раҳмонов, шунингдек, вилоят ички 
ишлар бошқармаси, маънавият-тарғибот маркази вакиллари 
маърузаларида илм-маърифатнинг ёшлар тарбияси, эртанги 
камолотидаги ўрни, жаҳолатга қарши курашда енгилмас қурол 
эканлиги таъкидланди.

Ёт оқимлар гирдобида қолган, тўғри йўлдан адашган кимса-
лар ҳақидаги ижтимоий видеоролик намойиш этилди.

ISMA Фарғона филиали матбуот хизмати.

Илмдан бошқа 
нажот йўқ

Қирғизистонлик 
талабаларга 
сертификатлар 
топширилди

Фарғона саноат ва хизмат кўрсатиш техникуми (собиқ 
Фарғона саноат ва хизмат кўрсатиш касб-ҳунар коллежи)
ни 2016 йилда тамомлаган Хайдарова Фотимахон Абдул-
лажон қизи номига берилган К 4351177 рақамли диплом 
йўқолганлиги сабабли 

БЕКОР ҚИЛИНАДИ.

7. Журналистикада ғоятда 
қийин вазифалардан бири – ахбо-
рот олиш. Тўғри, қонун ва қонуний 
меъёрлар бор, лекин амалда икки 
қўллаб маълумот тутқазадиган мард 
йўқ ҳисоби. Хусусан, тақдир ўзанини 
чаппа қилиб юбориши муқаррар бўлган 
журналист суриштируви учун ким ҳам 
маълумот, ахборот, фактни осонлик-
ча тақдим этади?! Муҳаммаджоннинг 
маълумот йиғиш, факт ундириш тажри-
басига доир ҳикояларини эшитсангиз 
на кўзингизга, на қулоғингизга ишона-
сиз! Бошдан-оёқ саргузашт, комедия! 
Трагикомедия! Унча-мунча изқувар 
— Шерлок Холмс М.Обидовнинг олдида 
сув ичсин, десам ишонаверинг!

Ана шунда разм соламан, ўйлайман, 
чоғланаман ва муҳим бир синоатнинг 
тагига етгандай, ўзимча кашф этган-
дай бўламан. Муҳаммаджон Обидов 
том маънодаги, қон-қонигача, феъл-
атворигача, қадам олишидан тортиб, 
ширинзабон лутфигача ФАРҒОНА 
ФАРЗАНДИ! Фарғонанинг Марғилонида 
туғилиб, вояга етгани, таълим-тар-
бия топгани учунгина айтилаётгани 
йўқ бу таъриф, балки фарғонача 
мулоқот-муомала маданияти, санъа-
ти, маҳоратини, одамшинавандалик, 
меҳмоннавозлик, бағрикенглик ва 
албатта, уддабуронлик туйғуларини 
бутун республика, қўшни давлатлар, 
қолаверса, олисдан-олис диёрлар-
га қадар ёя олганидан келиб чиқиб 
ФАРҒОНАНИНГ ФИДОЙИ ФАРЗАНДИ, 
дейилмоқда. Оғир гапирмайди, тик 
қарамайди, қўли кўксида, лутфи ипак-
дай, мутойибага шай – ўнқови келса, 
пайровнинг келган жойидан ўхшатиб 
олаверади. Бироқ қаттиққўлликда 
дўстини ҳам аямайди, бошлаган ишини 
адоғига етказмай қўймайди, тутган 
жойини қўйиб юбормайди, иккилан-
майди, қўрқмайди, баҳсдан қочмайди 
– машҳур нақлда айтилганидек, 
қўрқса, айтмайди, айтдими, қайтмайди. 
Чўнтагини, дафтарини тўлдирган факт-
лари, далилларини бирма-бир, бирма-
бир дастурхон қилган жойида мана-ман 
деган қинғирликка қўл урган устомону 
учарлар қочарга жой тополмай қолади.

Бир аччиқ ҳақиқатни айтиш 
ўрни келди. Гоҳо яқинлигимиз 
юзасидан, гоҳо хизмат юзасидан 
Муҳаммаджоннинг бошида қора 
булутлар айланган пайтларга шоҳид 
бўлганман. Қиличини яланғочлаб 
боши узра кўтарганларнинг кимлигини 
эсласам, ҳозир ҳам капалагим учади! 
Очиқдан-очиқ таҳдидлар, айбловлар, 
олишув майдонига чорловлар, да-
лили йўқ шубҳа-гумонлар дегандек. 
Шундай пайтларда медитация санъ-
атидан келиб чиқиб, муроса йўлини 
тутақолайлик, деган жойларим ҳам 
бўлган, бироқ Муҳаммаджон ўзининг 
ҳақлигини исботлаш, виждони, фар-
зандлари ва касбимиз олдида юзи 
ёруғлигини исботламагунича бир қадам 
ҳам ортга қайтмади. Курашдан толма-
ди. Ҳақиқий журналист қандай бўлмоғи 
кераклигини ҳаётда исботлади.

8. “Фавқулодда журналистика” 
деган ибора бор. Бунда оғир таби-
ий шароитларда, табиий офатлар юз 
берган ҳолатларда, уруш майдонла-
рида касбий фаолият юритиш назарда 
тутилади. Муҳаммаджон Обидовнинг бу 

ФАРҒОНАНИНГ 
ФИДОЙИ ФАРЗАНДИ

1

борадаги саргузаштлари оз эмас. Мисол 
учун, Шоҳимардондаги тошқиндан, 
Сариосиё тоғларидаги жангариларнинг 
тугатилишидан берилган репортажлар, 
ҳеч муболағасиз, тележурналистикамиз 
тарихида алоҳида саҳифани ташкил 
этади.

9. Саудия Арабистонида чоп 
этиладиган нуфузли журнал-
да Фарғона водийси ҳақида 
мақолалар эълон қилган, Хитой 
телевидениесида янги Ўзбекистон 
ҳақида туркум кўрсатувлар ташкил 
этган журналистнинг исм-шарифи ҳам 
Муҳаммаджон Обидов!

10. Муҳаммаджон ажойиб 
ҳикоячи. Унинг берилиб, бутун вужу-
дидан чиқариб сўзлашини берилиб ва 
бутун вужуд қулоққа айланиб тингла-
май илож йўқ. Қуйидаги ажойиб ва 
ғаройиб хотирани дўстимизнинг тили-
дан ўқиймиз: “Яратганнинг марҳамати 
кенг. Унинг илтифотига сазовор 
бўлмоқлик барчамизга насиб этсин.

1994 йил баҳори эди. Ўзбекистоннинг 
биринчи Президенти Бухоро сафарига 
борган чоғда Баҳоуддин Нақшбанд 
зиёратгоҳи этагида “Фарғона боғи” 
яратилса, деган таклиф айтди. Орадан 
бир неча кун ўтар-ўтмас Қува, Водил-
даги кўчат етиштирувчилардан икки 
машинада турли мевали кўчатлар ва 
бир “Икарус” автобусда боғбонлар, ўша 
вақтда Фарғона вилоят ҳокими Мирза-
жон Исломов бошчилигида Бухорога 
йўл олдик. Мен тасвирчимиз билан 
ҳамроҳ бўлдим.

Эрта тонгда бизни Бухоро вилоят 
ҳокими Дамир Ёдгоров вилоят чегара-
сида кутиб олди. Зиёратгоҳга келгани-
мизда боғ учун ер тайёрлаб қўйилган 
эди. Ишлар қизиб кетди. Кечгача боғ 
анчагина кўзга кўриниб қолди.

– Энди дам оламиз, – деди Д. Ёдго-
ров.

Биз “Ахборот”чилар вилоят 
ҳокимлиги оромгоҳи (дачаси)га бори-
шимиз керак эди. Шунда мен бу кечани 
Баҳоуддин Нақшбанд зиёратгоҳида 
ўтказиш ниятида эканлигимни айтдим. 
У пайтлар диний илмим йўқ, энам 
(дадамнинг оналари) болалигимда 
ёдлатган 5-6 та сура ва намоз ўқишни 
билардим, холос.

Алламаҳалда юпқагина кўрпачада 
ғужанак бўлиб ухлаб қолибман.

У кезлар ҳозиргидек паробал теле-
антенналар йўқ, Макка, Мадина ҳақида, 
Каъба сиймоси ҳақида ўқиб, эшитган-
дим, холос. Лекин тушимда...

Оппоқ мармар тошли саҳнда, устига 
қора заррин мато қопланган чорбур-
чак бинонинг олтиндек нур таратувчи 
эшиклари қаршисида тиз чўкканча 
Оллоҳга илтижо қилардим. Ҳали мен 
таниб улгурмай, кўкрак сутига тўймай 
бевақт оламдан ўтган онам, тақдир 
тақозоси ила охирги йўлга кузата олма-
ганим – отам, менга меҳр бериб боққан 
марҳум энам, бобомга жаннатдан жой, 
қолаверса, бандачилик йўлида йўл 
қўйган гуноҳларимга кечирим сўрадим. 
Ичимдан отилиб чиққан дард кўз ёшим 
бўлиб оқарди...

Уйғониб кетдим. Ёстиғим ҳўл бўлиб 
кетганди. Оҳиста азон янгради.

Руҳим мажруҳ эди. Тушимда 
кўрганим қаер? Нега йиғлай-йиғлай 
илтижо қиляпман?

Соат тўққизларда яна иш бошланди. 
Боғбонлар кўчат экишда давом этишди. 
Мен иш билан овуниб, тушимни бироз 
унутдим. Тасвирлар етарли эди. Интер-
вьюни кўпайтирдик. Шу тариқа Бухоро-
да бунёд этилаётган “Фарғона боғи”ни 
мамлакатимиз халқи эътиборига ҳавола 
этишга ҳозирлик кўрдик.

Соат ўн яримлар эди чамаси. Бир 
“Волга” машинаси шитоб билан келиб 
тўхтадию, ундан ўрта ёшлардаги 
кўзойнакли киши тушиб, “Ҳой, ичла-
рингда “Ахборот” мухбири Обидов 
борми?”, деб сўраб қолди. Мен ўзимни 
таништирдим.

– Мен ҳокимиятданман. Зудлик билан 
Тошкентга борар экансиз. Самолёт бир 
соатдан кейин учади. Чипта тайинлан-
ган. Қани, тез юринг!

Мен гап нимада эканини тушунмасам-
да, тасвирчидан кассеталарни олиб, 
аэропортга кетдим.

Тошкентда, телевидениеда 
раҳбаримиз гапни қисқа қилди: – Эрта-
га, охирги самолёт Жиддага учар экан. 
Сиз унда ҳажга борасиз. Топшириқ 
шундай.

Мен турган жойимда қотиб қолдим. 
Чунки ўзбекистонлик зиёратчилар узоқ 
тайёргарликдан сўнг барчаси учиб ке-
тишганди. Фақат ишчи гуруҳнинг айрим 
аъзолари, шифокор ва божхоначилар 
қолишган экан.

Хуллас, эртасига сўнгги самолётда 
Жиддага учдик. Саудия ҳаво дарво-
засида бизни кутиб олдилар. Янги 
қурилган “Доруссалом” меҳмонхонаси 
Ўзбекистондан келган зиёратчиларга 
ажратилган экан, ундаги хоналардан 
бирига жойлашдим.

Тилимиздан “Лаббайка”ни қўймай  
пиёда Ҳарами шарифга томон йўл ол-
дик. Диний идорамиз вакили бўлган 
Бобуржон исмли йигит йўлбошчи эди. 
“Ассалом” дарвозасидан кирдигу... не 
тил билан баён қилай, қаршимда ўша, 
икки кун аввал тушимда кўрганим – 
сатҳи оқ мармарли, устига Қуръони 
карим оятлари зарҳал ипакларда ти-
килган, мусулмон оламининг қиблагоҳи 
– Каъба ўзига чорлаб турарди...”

...Қаҳрамонимиз ҳикоясига илова 
қилайлик: ўша 1994 йилда Ўзбекистон 
телевидениесида биринчи марта 
(такрор ва такрор) намойиш этилган 
юртдошларимизнинг муқаддас зиё-
ратларига бағишланган “Муборак ҳаж 
сафари” видеофильмининг муаллифи 
ва тасвирчиси ҳам, бугунги кунгача уч 
бор ҳаж амалини адо этган, Қадр кеча-
сини тўрт маротаба Маккада, Ҳарами 
шарифда бедор шарафлаш бахтига му-
шарраф бўлган ҳожи ака Муҳаммаджон 

Обидов бўладилар.
11. Муҳаммаджон Обидовнинг 

туғма ташкилотчилик қобилияти, 
табиатан тиниб-тинчимаслиги, 
ҳаловатни беҳаловатликдан то-
пишга мойиллигини у Ўзбекистон 
Журналистлари ижодий уюшмаси-
нинг Фарғона вилоят бўлими раҳбар-
лигидаги фаолиятида алоҳида намоён 
этди. Ишни вилоят журналистларининг 
бошини қовуштиришдан бошлади, ту-
ман ва тармоқ нашрларининг ҳолидан 
хабар олди – ижодий, моддий, ижти-
моий муаммоларни бартараф этишга 
жиддий киришди.

Миллий журналистикамиз равнақи 
йўлида туман ва бошқа маҳаллий 
нашрларнинг ўрни, аҳамияти беқиёс. 
Аҳён-аҳёнда “Туман газетасидан воз 
кеча қолайлик” деган кайфиятдаги 
овозалар ғимирлаб қолади. Нега? 
Нима учун? Ўткинчи қийинчиликлар 
олдида эсанкираш-ку, бу! Юзлаб, 
эҳтимол, минглаб ҳамкасбларимизнинг 
меҳнатларини ҳавога совуриш-ку, бу! 
Ўсиб келаётган ёш қаламкашларимиз 
учун ўзига хос ижодий тажриба май-
дони, минбари-ку, туман газеталари! 
М.Обидов туман газеталарини ҳам 
ижодий, ҳам иқтисодий қаддини рост-
лаш йўлини топди. Фарғона вилояти 
бу борада мамлакатимиз вилоятлари 
орасида тажриба мактабини яратди. 
Вилоят Журналистлари ижодий уюш-
маси саъй-ҳаракати шарофати билан 
мамлакатимизнинг барча вилоятлари-
га, қўшни республика вилоятларига, 
ўнлаб хорижий мамлакатларга сафар 
уюштирдилар, бир гуруҳ журналистлар 
ҳаж ибодатини адо этишга мушарраф 
бўлдилар.

“Чимён медиафоруми” анъана тусини 
олгани алоҳида мавзу. Дастлаб, вилоят 
журналистлари иштирокида ташкил 
этилган мазкур анжуманга, кейинги 
йилларда бошқа вилоят журналистлари 
вакиллари ҳам таклиф этилди. Вата-
нимизда кейинги йилларда бошланган 
кенг ислоҳотлар шарофати ўлароқ, ме-
диафорум анжумани глобал миқёсларга 
довур кенгайди. Унинг минбаридан гоҳ 
бевосита, гоҳ видеомослама орқали   
дунёнинг турли бурчакларида яшаёт-
ган, фаолият юритаётган ҳамкасблар 
очиқ ва эмин-эркин ўз сўзларини 
айтдилар.

Ҳеч бир ҳамкасбимиз меҳнатини 
заррача камситмаган ҳолда айтиш 
жоизки, ибратга, ўрнакка лойиқ мана 
шундай ажойиб тажрибани барча 
вилоятларимизда оммалаштирилиши-
га Муҳаммаджон Обидовдек куюнчак, 
фидойи инсон етишмаяпти...

12. Муҳаммаджоннинг ер 
юзида бормаган давлати йўқ. 
Мағрибдан Машриққача, Жанубдан 
Шимолгача кезиб чиққан. Қайта-
қайта борган манзил-маконларини-ку, 
асти қўяверасиз! Дам Сидней, дам 
Токио, дам Бағдод, дам Қоҳира дей-

сизми, Ҳирот, Деҳли, Тибет... икки 
қадам! Ким қандай талқин қилади 
бу саёҳатбозликни, билмадим, лекин 
менинг назаримда Муҳаммаджон Оби-
дов она шаҳрига, юртига, ўзи ўзининг 
ичига сиғмаслиги аломати. Ҳа, ичига 
сиғмаган одам Муҳаммаджон! Ғайрати, 
шижоати тизгин билмайдиган одам! 
Умрини дунёнинг таянч нуқтасини из-
лашга сафарбар этган одам!

Муболаға қилаётганим йўқ, ярим 
асрлик сабоқдош қадрдонни фариштага 
айлантириш ниятим ҳам йўқ, борини 
айтяпман, холос.

Ўтган йили ковид йиқитди уни. 
Фарзандлари, яқинлари хавотирга 
тушган кунлар ҳам ўтди бошидан. Мен 
эса Муҳаммаджонга, унинг иродасига 
ишондим, айтдим ҳам: “Журналист си-
фатида бир умр не-не қаттолликларга 
қарши бас келган, соғ-омонликда 70 
нинг дарвозасини қоқаётган кимсан 
Муҳаммаджон Обидов аллақайси 
ёқлардан дайдиб келиб қолган тождор 
балога таслим бўлиши мумкин эмас!” 
Аллоҳга шукрлар бўлсин, айтганимча 
бўлди.

Ҳа-я, айтганча, кейинги йилларда 
дўстимиз ўша кўзга кўринмас офатнинг 
“она юрти”га танда қўйди. Борди-кел-
диси кўпайди. Ҳавас-ҳайрат ўз йўлига, 
илло, очиғи, бундайин яқинликнинг 
шахсан каминага хуш келмаган жой-
лари ҳам йўқ эмас. Буни дўстимиздан 
яширмадим ҳам. “Дўстингизни ҳушёр-
ликка чақириб қўйинг” деганлар-
нинг тагдор танбеҳини шууримда 
чиғириқдан ўтказишга улгурмай, 
Муҳаммаджон Чюйфу шаҳрига бориб 
келганидан сўз очиб қолди.

Чюйфу қаерда, қандай шаҳар у? Не 
тақдир-ниятлар бошлаб борди у то-
монларга, ўзбекистонлик тиним билмас 
журналист Обидовни?

Пекинда сиз минган тезюрар поезд 
Шандонг вилоятининг маркази Жинан 
шаҳрига етиб боради, яна поездга 
минасиз, 180 чақирим йўл босгач, 
Чюйфуга етасиз. Дунёга машҳур мута-
факкир Конфуций милоддан аввалги 
551 йилдан 479 йилга қадар айни шу 
шаҳарда яшаган ва 72 ёшида бу ёруғ 
оламни тарк этган.

Ана, холос. Бу Хитой донишманди-
нинг қуйма ҳикматларига ихлос қўйган 
не-не таниш-нотанишларни биламан, 
лекин ўша мутафаккирнинг ватанига 
бориб, у яшаган ҳовли-жойларни ўз 
кўзим билан кўриб келаман, деган 
ўзбекни учратмагандим! Ихлосни 
қарангки, Муҳаммаджон ўша қадимий 
шаҳардан олиб келган ҳикматларни 

ўзбекчалаштиришга, алоҳида китоб 
ҳолида чоп эттиришга бош-қош бўлди.

13. Мана, 5 йилдирки, Фарғонада 
чоп этилаётган, мухлислари-муш-
тарийлари кўпайиб бораётган номи 
ихчамгина, бежиримгина “Олам 
аро” журналига ҳам Муҳаммаджон 
Обидов бош-қош. Журнални 
варақлаган муштарий дунёни бир кезиб 
чиққаннинг завқини олади. “Мамла-
катлар”, “Мўъжизалар”, “Ўзбекистон”, 
“Урф-одатлар”, “Кашфиётлар”, “Ташриф 
қоғози”, “Таомлар”, “HI TECH” синга-
ри рукнлар остида эълон қилинган 
мақолалар олам аро сайру саёҳатга 
бўлган иштиёқларни бир қадар 
қаноатлантиради, тафтини босади.

14. Ва ниҳоят, Муҳаммаджон 
Обидов муҳаррирлигида кун 
ва сон сайин вилоятдош-
лар муҳаббатини, ҳурматини 
қозонаётган “Фарғона ҳақиқати” 
ва “Ферганская правда” газетала-
рини тилга олмоқлик бурчимиз. 
Босма нашрлар инқирозга юз тутган, 
баъзан нуфузи тушиб бораётган бир 
пайтда газетани ўқишли тайёрлаш, 
кенг омма орасида оммабоплигини 
сақлаш борасида мазкур нашрлар таж-
рибасини тарғиб этиш фойдадан холи 
бўлмас эди.

15. Юқорида “Мерганликда “де-
сятка” деган тушунча бор”лигини 
эсладик. Эллик йилдан ортиб бо-
раётган тарихга назар ташланса, 
Муҳаммаджон Обидов ҳаётда қайси 
ишга қўл урмасин, фақат ва фақат 
“десятка”ни мўлжалга олган, ўзбекона 
жайдари тилда айтганда, туриш-
турмуши, оиласи, ёр-биродарлари, 
фаолияти, дунёни забт этиши – 
ҳамма-ҳаммасида ишни ўринлатиб, 
қойиллатиб қўйган экан. Мен бу 
олис, сермазмун ва машаққатли ҳаёт 
йўлининг айрим бекатларида бирров-
бирров тўхтаб ўтдим, холос.

***
Фарғонада журналистнинг, журна-

листлик касбининг чўғи баланд, нуфузи 
баланд. Матбуотнинг сўзи – сўз, кўзи 
– кўз. Бундай мақомга кўтарилишда 
вилоят оммавий ахборот воситалари 
фидойиларининг, Муҳаммаджон Оби-
дов сингари жонкуярларнинг хизматла-
ри катта!

Хуршид ДЎСТМУҲАММАД, 
Олий Мажлис Қонунчилик пала-

таси депутати, Ўзбекистонда хиз-
мат кўрсатган маданият ходими.

«HURRIYAT» газетасининг 2021 йил 
7 апрелдаги 15-сонидан олинди.


